
	1. Ֆինանսների նախարարություն
	19.07.2021թ. 
N  01/11-1/11567-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է:


	2. ՀՀ Կենտրոնական բանկ
	30.07.2021թ.
N 15.1-07/000579-21 

	Հայտնում ենք, որ Հայաստանի Հանրապետության կառավարության «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ լրացումներ և փոփոխություններ կատարելու մասին» որոշման նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի։
	Ընդունվել է։

	3. ՀՀ արդարադատության նախարարություն
	26.08.2021թ.
N 01/27.0.01/26474-2021

	1. «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այուհետ՝ Նախագիծ) վերնագրից և 1-ին կետից անհրաժեշտ է հանել համապատասխանաբար «ԼՐԱՑՈՒՄՆԵՐ ԵՎ» և «լրացումներն ու» բառերը հաշվի առնելով այն հանգամանքը, որ Նախագծի 1-ին կետի 1-2-րդ ենթակետերով նախատեսվում է Հայաստանի Հանրապետության կառավարության 2014 թվականի ապրիլի 23-ի N 460-Ն որոշման (այսուհետ՝ որոշում) մեջ կատարել միայն փոփոխություններ:
	Ընդունվել է: 
Նախագծի վերնագրից և 1-ին կետից հանվել են համապատասխանաբար «ԼՐԱՑՈՒՄՆԵՐ ԵՎ» և «լրացումներն ու» բառերը:


	2. Որոշման նախաբանում որպես դրա ընդունման իրավական հիմքը սահմանող լիազորող նորմ հղում է կատարված «Հայաստանի Հանրապետության 2014 թվականի պետական բյուջեի մասին» օրենքի 9-րդ հոդվածի 13-18-րդ կետերին: Նկատի ունենալով, որ «ՎՏԲ-Հայաստան Բանկ» ՓԲԸ-ում ավանդատու հանդիսացող քաղաքացիների, որպես նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցումն իրականացվելու է 2021 թվականի պետական բյուջեով նախատեսված միջոցներով՝ ուստի առաջարկում ենք Նախագծով նախատեսված կարգավորումներն ընդունել նոր իրավական ակտի տեսքով՝ դրա նախաբանում հղում կատարելով «Հայաստանի Հանրապետության 2021 թվականի պետական բյուջեի մասին» օրենքին:
	Ընդունվել է: 
Նախագծի որոշման նախաբանում հղում է կատարվել  «Հայաստանի Հանրապետության 2021 թվականի պետական բյուջեի մասին» օրենքին:


	3. Նախագծի 1-ի կետի 2-րդ կետով շարադրվող հավելվածի (այսուհետ՝ Կարգ) 1-ի կետի 1-ին ենթակետում «այսուհետ նաև՝» բառերն առաջարկում ենք փոխարինել «այսուհետ՝» բառով:
	Ընդունվել է: 
Նախագծի 1-ի կետի 2-րդ կետով շարադրվող հավելվածի 1-ի կետի 1-ին ենթակետում «այսուհետ նաև՝» բառերը փոխարինվել են  «այսուհետ՝» բառով:

	4. Կարգի 4-րդ կետի 5-րդ ենթակետի «բ» պարբերությունում «գրանցման կենտրոնի» բառերն անհրաժեշտ է փոխարինել «սպասարկման կենտրոնի» բառերով՝ ելնելով «Քաղաքացիական կացության ակտերի գրացման մասին» օրենքի 57-րդ հոդվածի 2-րդ մասի պահանջներից, համաձայն որոնց՝ անվան փոխման պետական վկայականի թղթային կրիչը դիմումի հիման վրա տրամադրում է սպասարկման կենտրոնը:
	Ընդունվել է: 
Կարգի 4-րդ կետի 5-րդ ենթակետի «բ» պարբերությունը խմբագրվել է:


	5. Կարգի 4-րդ կետի 6-րդ ենթակետի «պետական բյուջե» բառերից առաջ անհրաժեշտ է լրացնել «Հայաստանի Հանրապետության» բառերը:
	Չի ընդունվել: 
Այստեղ, ինչպես՝ «Բյուջետային համակարգի մասին» օրենքում, դիտարկվել է «պետական բյուջե» եզրույթը, ոչ թե որևէ կոնկրետ տարվա բյուջեն:


	6. Հաշվի առնելով Կարգի 4-րդ կետով նախատեսված կարգավորումները՝ Կարգի 7-րդ կետի 2-րդ ենթակետում անհրաժեշտ է լրացնել նաև դիմողի օրինական ներկայացուցչին:
	Ընդունվել է: 
Կարգի 7-րդ կետի 2-րդ ենթակետը լրացվել է «կամ օրինական ներկայացուցիչը չի ներկայացրել ավանդատուի օրինական ներկայացուցիչ հանդիսանալը հաստատող փաստաթուղթը» բառերով։

	7. Կարգի 6-րդ կետի 7-րդ ենթակետում անհրաժեշտ է հստակեցնել, թե որ պահից սկսած է հաշվարկվում հիշյալ ենթակետով նախատեսվող 15 օրը: Նույն դիտողությունը վերաբերում է նաև Կարգի 8-րդ կետին:
	Ընդունվել է: 
Նախագիծը խմբագրվել է:


	8. Կարգի 15-րդ կետի 3-րդ ենթակետի համաձայն՝ կազմակերպությունը ցուցակում ավանդատուի հաշվառման հերթական համարը որոշում է դիմումի օրվա դրությամբ՝ ըստ նշված առաջնահերթությունների` սահմանամերձ համայնքներում հաշվառված անձանց համար` ըստ տարիքի (ծննդյան օրը, ամիսը, տարեթիվը)` նվազման հաջորդականությամբ և ըստ հաշմանդամության առկայության: Այս առումով գտնում ենք, որ նախևառաջ սահմանամերձ համայնքներում հաշվառված անձանց համար հաշմանդության առկայությունը, որպես ավանդատուի հաշվառման հերթական համարի առաջնահերթություն որոշման չափանիշ նախատեսելու նպատակն ունի պարզաբանման կարիք և բացի այդ, հարկ է նշել, որ տարիքի և հաշմանդամության՝ որպես առաջնահերթության որոշման չափանիշերի միաժամանակյա նախատեսման դեպքում պարզ չէ, թե ինչ սկզբունքով է որոշվելու առաջնահերթությունը: Նույն նկատառումը վերաբերում է նաև Կարգի 15-րդ կետի 4-րդ ենթակետի դրույթներին:
	Ընդունվել է: 
Կարգի 15-րդ կետի 3-րդ ենթակետում «հաջորդականությամբ և» բառերը փոխարինվել են «, այս պայմանի հավասարության դեպքում՝»  բառերով։

	9. Կարգի 21-րդ կետի համաձայն՝ հաշվի առնելով, որ ավանդատուի փոխհատուցում ստանալու պահանջի իրավունքը համարվում է անձի հետ անխզելիորեն կապված իրավունք, այն չի կարող անցնել այլ անձի (Հայաստանի Հանրապետության քաղաքացիական օրենսգրքի 398-րդ հոդված), լինել գրավի առարկա (Հայաստանի Հանրապետության քաղաքացիական օրենսգրքի 230-րդ հոդվածի առաջին մաս), մտնել ժառանգության զանգվածի մեջ (Հայաստանի Հանրապետության քաղաքացիական օրենսգրքի 1186-րդ հոդվածի երկրորդ մաս): Այս առումով հարկ է նշել, որ ավանդ ստանալու իրավունքը ըստ Հայաստանի Հանրապետության քաղաքացիական օրենսգրքի չի համարվում անձի հետ անխզելիորեն կապված իրավունք, ուստի այն կարող է ներառվել ժառանգական զանգվածում: Եթե Կարգի 21-րդ կետի նախատեսման նպատակը այն է, որ նախկին ԽՍՀՄ խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցում (այսուհետ` փոխհատուցում) ստանալու իրավունքը ժառանգաբար չփոխանցվի, ապա Կարգի հիշյալ կետով առաջարկվող կարգավորումներն անհրաժեշտ է խմբագրել և նախատեսել բացառություն միայն Նախագծով նախատեսվող նշված ավանդների մասով:
	Ընդունվել է:
Կարգի 21-րդ կետը խմբագրվել է։ 

	10. Կարգի 27-րդ կետով նախատեսված կարգավորումը համաձայն որի՝ փոխհատուցումը վճարվում է անձամբ փոխհատուցում ստանալու իրավունք ունեցող անձին ունի վերանայման կարիք, քանի որ Կարգի 30-րդ և 31-րդ կետերի վերլուծությունից բխում է, որ փոխտահուցումը կարող է վճարվել նաև այլ անձի (օրինական ներկայացուցիչ):
	Ընդունվել է: 
Կարգի 27-րդ կետը խմբագրվել է:


	11. Կարգի 55-րդ կետում «տեղեկացնում է բանկին» բառերն առաջարկում ենք փոխարինել «տրամադրում է բանկին» բառերով:

	Ընդունվել է: 
Կարգի 55-րդ կետը խմբագրվել է:




